
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
持身若如慶恩家，則夫孰非之。渠本湖人，習聞迂怪之論。龜柱之堂叔漢祿，即觀柱之父，所謂南塘之弟子，妄稱學者。龜柱輩奉之，信之如神明，一從厥輩之議論，不守戚里之本色，半上落下，所爲皆不厭，孰不非笑。吾家世世卿相，戚聯在先，慮或嘲侮，疑怒並至。

庚辰辛巳之間，東宮患候漸無餘地，英廟以渠爲新戚，過加親近，龜柱輩之凶心，以爲“東宮之失德如許，大事必出。若然，則東宮之子應不保全。若至此境，國無他王子，畢竟繼嗣。吾以外家，將久處富貴矣。”渠輩爛議，而特先親之際遇隆重，若或世孫得全，則渠輩慮不得充慾。辛巳，龜柱以才踰二十之稚漢，敢上封書於英廟，欲害先親及鄭翬良。英廟大驚，敎于其時

